
    ᑐᓴᒐᒃᓴᖅ 
 
 

ᓄᓇᓕᖕᓂ ᑲᑎᒪᓂᒃᓴᐃᑦ ᐋᖅᑭᒃᑕᐅᓯᒪᕗᑦ ᐅᐱᕐᖔᒧᑦ 
ᐅᖃᐅᓯᖃᕐᓂᐊᕐᓗᑎᒃ ᐃᑲᔫᑕᐅᔪᓂᒃ ᐊᖑᓇᓱᒃᑎᓄᑦ 

 
ᐃᖃᓗᐃᑦ, (ᐊᐃᐳᕈ 19, 2000) - ᐃᑯᐱᒡᕕᓕᕆᔨᒃᑯᑦ ᒥᓂᔅᑕᖓᑦ ᐅᓛᔪᒃ ᐊᑭᓱᒃ 
ᑐᓴᖅᑎᑦᑎᕗᖅ ᓄᓇᓕᖕᓂ ᑲᑎᒪᓂᐅᓂᐊᖅᑐᓂᒃ ᐱᔾᔪᑎᒋᓪᓗᒋᑦ ᐊᓯᔾᔨᖅᑕᐅᔪᒪᓂᖏᑦ 
ᓄᓇᕗᑦ ᒐᕙᒪᖏᑦᑕ ᐃᑲᔫᑎᖏᑦ ᐊᖑᓇᓱᒃᑎᓄᑦ ᓴᖅᑭᓐᓂᐊᖅᑐᑦ ᐅᐱᙶᖅ 
ᐊᕕᒃᑐᖅᓯᒪᓂᓕᒫᑦᑎᓐᓂ. 
 
ᑭᒃᑯᑐᐃᓐᓇᕐᓂᒃ ᑲᑎᒪᑎᑦᓯᓂᐊᖅᑐᑦ ᓯᑕᒪᐅᔪᖅᑐᓂ ᓄᓇᓕᖕᓂ.  ᐊᖑᓇᓱᒃᑏᑦ ᐊᒻᒪᓗ 
ᐊᓯᖏᑦ ᐃᓚᐅᓂᖃᕈᒪᔪᑦ ᓄᓇᓕᖕᓂᑦ ᖃᐃᖁᔭᐅᕗᑦ ᐅᖃᐅᓯᖃᕆᐊᖅᑐᕐᓗᑎᒃ ᓄᓇᕗᑦ 
ᒐᕙᒪᖏᑦᑕ ᐃᑲᔫᑎᖏᓐᓂᒃ ᐊᒻᒪᓗ ᐅᖃᐅᓯᖃᕆᐊᖅᑐᕐᓗᑎᒃ ᓯᑕᒪᓄᑦ ᑲᑎᒪᔨᐅᓗᑎᒃ 
ᓈᓚᒃᑎᐅᓂᐊᖅᑐᓂᒃ ᑎᒃᑯᐊᖅᑕᖏᓐᓂᒃ ᒥᓂᔅᑕᐅᑉ. 
 
“ᕿᓚᓈᖅᐳᖓ ᖃᐅᔨᓴᕈᑎᖃᕐᓂᐊᕐᓂᕋᓂᒃ ᓴᖅᑭᑕᐅᔪᓂᒃ ᑕᒪᑐᒧᖓ 
ᑐᓴᖃᑎᒌᒐᓱᐊᕐᓂᕐᒧᑦ ᐱᔾᔪᑎᒋᓪᓗᒍ ᐱᒻᒪᕆᐅᖕᒪᑦ ᓄᓇᕗᒥᐅᑦ ᓄᓇᓕᖕᓂᑦ 
ᐃᑲᔪᕈᓐᓇᕐᓂᖏᑦ ᐋᖅᑭᒃᓯᒪᓂᕆᓂᐊᖅᑕᖓᓂᒃ ᐊᒻᒪᓗ ᓴᖅᑭᑕᐅᓂᖏᓐᓂᒃ 
ᐋᖅᑭᐅᒪᐃᓐᓇᕈᑕᐅᓂᐊᖅᑐᓂᒃ ᐊᖑᓇᓱᒃᑏᑦ ᐃᑲᔪᖅᑕᐅᔾᔪᑎᖏᓐᓄᑦ,” ᒥᓂᔅᑕ ᐊᑭᓱᒃ 
ᐅᖃᓚᐅᖅᑐᖅ. 
 
ᑲᑎᒪᔩᑦ ᐃᓚᖃᕐᓂᐊᖅᑐᑦ ᑭᒡᒐᖅᑐᖅᑕᐅᓗᑎᒃ ᐃᑯᐱᒡᕕᓕᕆᔨᒃᑯᑦ, ᐊᕕᒃᑐᖅᓯᒪᓂᐅᔪᓂ 
ᐆᒪᔪᓕᕆᔨᕐᔪᐊᑦ ᑲᑐᔾᔨᖃᑎᒌᖏᑦ, ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ 
ᐊᒻᒪᓗ ᓄᓇᓕᖕᓂ ᐊᕐᓇᐃᑦ ᑲᑐᔾᔨᖃᑎᒌᖏᑦ. 
 
ᑲᑎᒪᔩᑦ ᐃᑲᔪᖅᓱᐃᓂᐊᖅᑐᑦ ᒥᓂᔅᑕ ᐊᑭᓱᖕᒥᑦ ᐱᔾᔪᑎᒋᓗᒋᑦ ᓴᖅᑭᑎᑕᐅᔪᑦ ᐊᑐᓂ 
ᓄᓇᓕᐅᔪᓂ ᑲᑎᒪᓂᐅᔪᓂᒃ ᐊᒻᒪᓗ ᓇᐃᓪᓕᑎᖅᓯᒪᔪᓂᒃ ᐅᓂᒃᑳᓕᐊᓄᑦ, 
ᐊᑐᓕᖁᔭᖅᑕᖃᐅᕐᓗᓂ ᐱᔾᔪᑎᒋᓗᒋᑦ ᒐᕙᒪᒃᑯᑦ ᐊᖑᓇᓱᒃᑎᓄᑦ ᐃᑲᔫᑎᒋᕙᒃᑕᖏᑦ, 
ᑐᓂᔭᐅᓂᐊᕐᓗᑎᒃ ᒥᓂᔅᑕᒧᑦ ᔫᓂ 30, 2001. 
 
ᓄᓇᓕᖕᓂ ᑲᑎᒪᓂᐅᔪᑦ ᐱᒋᐊᕐᓂᐊᖅᑐᑦ ᓇᐅᔮᓂᒃ ᐊᐃᐳᕈ 17, 2001.  ᑲᔪᓯᓂᐊᕐᓗᑎᒃ 
ᖃᒪᓂᑦᑐᐊᒧᑦ ᐊᐃᐳᕈ 18), ᑰᒑᕐᔪᒃ (ᐊᐃᐳᕈ 19), ᑕᓗᕐᔪᐊᖅ (ᐊᐃᐳᕈ 23), ᖁᕐᓗᖅᑑᖅ 
(ᐊᐃᐳᕈ 25), ᖃᐅᓱᐃᑦᑐᖅ (ᐊᐃᐳᕈ 30) ᒥᑦᑎᒪᑕᓕᒃ (ᒪᐃ 2) ᐊᒻᒪᓗ ᐃᓱᓕᓪᓗᑎᒃ 
ᑭᙵᕐᓂ ᒪᐃ 4, 2001. 

ᑐᑭᓯᒋᐊᒃᑲᓐᓂᕈᒪᒍᕕᑦ, ᐅᖃᕐᕕᒋᔪᓐᓇᖅᑕᑦ: 
 
ᕕᓐᑎ ᕼᐋᓗᓇᓐ 
ᐊᐅᓚᑦᑎᔨ, ᑐᓴᖃᑦᑕᐅᑎᓕᕆᓂᕐᒧᑦ ᐸᕐᓇᐃᓂᕐᒧᓪᓗ 
ᓄᓇᕗᑦ ᒐᕙᒪᖏᑦ 
ᐅᖃᓘᑖ: (867) 975-6000 
ᓱᑲᑦᑐᒃᑯ: (867) 975-6099 
ᖃᕆᓴᐅᔭᒃᑯᑦ: whalonen@gov.nu.ca 

 
 


